
				এই পাতাটির মুদ্রণ সংশোধন করা প্রয়োজন। 
やぶb" *KSk
আসল শিক্ষাগুরু হচ্ছেন একটি অলোকসামান্য রমণী ; আর তঁর নাম হচ্ছে-বীণাবাই । তিনি বাইজী ছিলেন না। যে অর্থে মীরাবাই বাই, তিনিও সেই অর্থে বাই। তিনি ছিলেন শাপভ্রষ্টা দেবী সরস্বতী। কােথায় ও কি সূত্রে তীর সাক্ষাৎলাভ করি, তা যতদূর সম্ভব সংক্ষেপে तळछि ।
সুরপুর
আমি এদেশে ওদেশে ঘুরে শেষটায় বুন্দোলখণ্ডের একটি ছোট রাজার ছোট রাজধানী-সুরপুরে গিয়ে উপস্থিত হই। আমি একে ব্ৰাহ্মণ, তার উপর “গাবাইয়া”, তাই দু’দিনেই রাজাবাহাদুরের প্রিয়পাত্ৰ হয়ে উঠলুম। বৃদ্ধ ব্ৰাহ্মণের কাছে শেখা জয়দেবের একটি গান,-“ধীরসমীরে যমুনাতীরে বসতি বনে বনমালী-” আমি রাজাবাহাদুরকে শোনাই। তা শুনে তিনি মহাখুসি হলেন ও তাঁর সভাগায়ক রামকুমার মিশ্রেীর কাছে গান শিখতে আমাকে আদেশ করলেন। অবশ্য আমার খোরপোষের ব্যবস্থা তিনিই করে দেবেন বললেন।
মিশ্রজী ও-অঞ্চলের সর্বপ্ৰধান গাইয়ে । তিনি করেন যোগ-অভ্যাস আর সঙ্গীতচর্চা। গুরুজী ছিলেন অতি সদাশয় ও মহাপ্ৰাণ ব্যক্তি । রাজাবাহাদুরের অভিপ্ৰায় অনুসারে তিনি আমাকে শিষ্য করতে স্বীকৃত হলেন, এবং আমাকে তঁর কাছে যেতে অনুরোধ করলেন। আমি তার কাছে উপস্থিত হবামাত্র তিনি বললেন-“প্রথমে তুমি আমার পালিত কন্যা বীণাবাইয়ের কাছে কিছুদিন শিক্ষা কর, তারপর আমি তোমাকে হাতে নেব। বীণাবাই শেষ রাত্তিরে উঠে জপতপ করেন, তারপর বীণা অভ্যাস করেন। সুতরাং প্রতিদিন প্রত্যুষে আমার বাড়ীতে হাজির হয়ে । আমি এ কয় বৎসর ধরে তঁাকে নিজে শিক্ষা দিয়েছি এখন তিনি আমার তুল্য গাইয়ে হয়ে উঠেছেন। সত্য কথা বলতে গেলে, আমার চাইতে র্তার গল ঢের বেশি নাজুক ও সুরেলা। সেকণ্ঠ ভগবদত্ত, সাধনালব্ধ নয়। সঙ্গীতশাস্ত্রে তিনি এখন পারদর্শী। সেইজন্য র্তার গান শাস্ত্রশাসিত নয়। যার ঐশ্বৰ্য আছে, সে কখনও বিধি-নিষেধের দাস

